Plaasvat
Ek hoor  vanoggend toe ek ry in die kar

die gekla van die oorlogsveterane

teen die wereld se mees tragiese nar

en oor hom huil hulle baie lang trane

Hulle sê hy het hulle dalk net misbruik

om die wit boere  van hul grond te verjaag

en nou dat hul eie boerderye ontluik

kom hy soos `n baie skadelike plaag
Hy  vernietig hulle huise met brande
om die plase vir sy lakeie te vat
en hy verjaag hulle van hulle lande

en so sien hulle eindelik hul... einde

Hulle praat sommer nou van revolusie
en ‘n hele opstand wat hul wil ontlok
maar hulle is in ‘n slegte posisie

en hy sal hulle dalk regtig kan ..opskroef.
Hier sien ons alweer hoe geld en mag veral
tussen die mooi woorde waaroor mens wonder

`n mens tot laer as `n kanker laat daal

selfs bereid om sy arme mense op te …keil.
Skree nie te hard oor die makabere reg

want niemand in die wêreld slaan daarop ag

en netnou netnou raak julle ook dalk weg

en kry `n plek in `n ongemerkte graf

